
	Основни податоци за планскиот документ

	Од што произлегува донесувањето на планскиот документ? (пр. законска обврска или друга одредба)

	· Државната Урбанистичка Планска Документација е изработена врз основа на член 26 од Законот за просторно и урбанистичко планирање („Службен Весник на РМ“ бр. 199/14, 44/15, 193/15, 31/16, 163/16, 64/18 и 168/18), Правилникот за стандарди и нормативи за урбанистичко планирање („Службен Весник на РМ“ бр. 142/15, 217/15, 222/15, 228/15, 35/16, 99/16, 134/16, 33/17 и 86/18), Правилникот за поблиската содржина, форма и начин на обработка на Генерален урбанистички план („Службен Весник на РМ“ бр. 78/06 ) и Правилникот за стандарди и нормативи за урбанистичко планирање („Службен Весник на РМ“ бр. 63/12 и 126/12), Детален урбанистички план, Урбанистички план за село, Урбанистички план вон населено место и Регулациски план на генерален урбанистички план, формата, содржината и начинот на обработка на урбанистичко-плански документации и архитектонско-урбанистичкиот проект и содржината, формата и начинот на обработка на проектот за инфраструктура („Службен Весник на РМ“ бр. 142/15) и Годишната Програма за финансирање на изработка на Урбанистички планови, Регулациски планови на Генерални урбанистички планови, Урбанистичко - планска документација и Урбанистичко – проектни документации за 2018 година („Службен Весник на РМ“ бр. 16/18) и Годишната Програма за изменување на Годишната програма за финансирање на изработка на Урбанистички планови, Регулациски планови на Генерални урбанистички планови, Урбанистичко - планска документација и Урбанистичко – проектни документации за 2018 година („Службен Весник на РМ“ бр. 56/18 и 73/18), точка 1.2, потоа со почитување на Законот за технолошко-индустриски развојни зони („Службен Весник на РМ“ бр.14/07, 103/08, 130/08, 139/09, 156/10 и 127/12) и други закони, како и Правилникот за поблиските критериуми и начинот на уредување на Технолошко индустриските развојни зони („Службен Весник на РМ“ бр. 112/07 и 119/12). За предметниот плански опфат се изработени Услови за планирање на просторот, од страна на Агенцијата за планирање на просторот, со тех. бр: Y14518, за кои е добиено Решение за услови за планирање (бр.15-5457/2018 од 10.10.2018 год.), од страна на МЖСПП, како и Планска Програма одобрена од страна на Министерство за транспорт и врски (бр. 24-10978/3 од 04.12.2018 год.)

	Дали се донесува нов плански документ или се вршат измени на постојниот?

	ДА (
НЕ (

	Доколку се врши измена на постоечки плански документ наведете го називот на стариот плански документ и причините за негово изменување?

	/

	Дали планскиот документ опфаќа област определена со член 65 став 2 од Законот за животна средина? Доколку одговорот е ДА наведете ја областа.

	Да, просторно и урбанистичко планирање 

	Дали планскиот документ е определен со уредбата за стратегиите, плановите и програмите, вклучувајќи ги и промените на тие стратегии, планови и програми, за кои задолжително се спроведува постапка за оцена на нивното влијание врз животната средина и врз животот и здравјето на луѓето. Доколку е определен наведете ја точката и алинејата под која е определен. (пр. член 3, точка 1, алинеја 5).

	Да (
Не (
	Член: 3
	Точка 13 
	Алинеја: 

	Дали со планскиот документ се планира реализирање на проект што е предвиден со Уредбата за определување на проектите и критериумите врз основа на кои се утврдува потребата за спроведување на постапка за оцена на влијанието врз животната средина. Доколку одговорот е позитивен наведете за каков проект станува збор.

	Со планскиот документ се предвидува изградба на Технолошко индустриска развојна зона, во која може да се реализираат повеќе индустриски капацитети. Во зависност од типот на активноста, капацитетите инт, активностите може да бидат опфатени со Уредбата за определување на проектите и критериумите врз основа на кои се утврдува потребата за спроведување на постапка за оцена на влијанието врз животната средина (Прилог I или Прилог II).
На ниво на план не е утврдено дали проектите влегуваат во Прилог I или Прилог II, односно Проекти за кои задолжително се врши оцена на влијанијата врз животната средина или се утврдува потребата од спроведување постапка за оцена на влијанието врз животната средина.

	Дали планскиот документ опфаќа користење на мала област од локално значење како што е определено со член 65 став 3 од Законот за животна средина. Доколку одговорот е ДА, наведете ја површината на областа и нејзиното значење.

	Не

	Да се наведе целта на донесување на планскиот документ и да се опише клучната одлука која ќе се донесе.

	Државната урбанистичко - планска документација како основна цел ги има зацртано насоките на идниот просторен развој со создавање на услови за планирани организирани простори и одредување на намена за поедини градежни парцели со компатибилни класи на намени на основната класа на намена, планирање на површини за градба на градби со придружни и пратечки содржини, дефинирање на оптимални решенија и водови на системот за организирање на основните функции, и тоа имајќи ги во предвид природните погодности и ограничувања како и создадениот материјален фонд, преку анализа на постојната состојба и создавање на основна концепција за планираните површини со конкретни решенија.

Главна цел на Државната урбанистичко - планска документација, е уредување и организирање на просторот преку:

· одредување на градежни парцели,

· планирање на градежни парцели,

· утврдување на параметрите за големината на површините за градба, врз основа на нормите за планирање,

· утврдување на системот на инфраструктурно опслужување на планираните содржини,

· приклучок на локацијата со сите потребни видови инфраструктура.

Државната урбанистичко - планска документација, која претставува основен развоен документ, има крајна цел преку:

· рационално користење на земјиштето,

· максимално вклопување на инфраструктурата и објектите со теренот,

· оформување препознатлива архитектонска целина,

· почитување и заштита на правото на човекот на работа,

· почитување и валоризација на културното и градителското наследство,

· вградување пропратни содржини на основната наменска употреба на земјиштето,

· подигнување на хуманоста во просторот и непречено движење на лица со инвалидитет,

· вградување на мерки за заштита на природата и животната средина,

· вградување мерки за заштита и спасување,

· почитување на законските прописи, стандарди и нормативи во планирањето,

· почитување на законските прописи за дадената намена,

да ги утврди параметрите и насоките за изработка на Архитектонско - урбанистички проект за секоја градежна парцела посебно, како и да ги утврди општите и посебните Услови за градење.
Површината на планскиот опфат за Државната урбанистичко - планска документација за Технолошко индустриска развојна зона ТИРЗ Липково, КО Никуштак, Општина Липково изнесува околу 22 hа.
Со Државната урбанистичко - планска документација за Технолошко индустриска развојна зона ТИРЗ Липково, КО Никуштак, Општина Липково, се предвидува наменска употреба на земјиштето дефинирана според Правилникот за стандарди и нормативи за урбанистичко планирање („Службен Весник на РМ“ бр. 142/15, 217/15, 222/15, 228/15, 35/16, 99/16, 134/16, 33/17 и 86/18):

· Група на класа на намена - В (Јавни институции):

· Oсновна класа на намена В4 (Државни институции),

· Група на класа на намена – Г (Производство, дистрибуција и сервиси):

· Основна класа на намена – Г2 (лесна индустрија),

· Основна класа на намена - Г3 (сервиси),

· Основна класа на намена - Г4 (стоваришта),

· Група на класа на намена - Д (зеленило и рекреација):

· Основна класа на намена - Д1 (парковско зеленило),

· Основна класа на намена - Д2 (заштитно зеленило),

· Група на класа на намена - Е (инфраструктура):

· Oсновна класа на намена Е1 (комунална инфраструктура),

· Основна класа на намена Е2 (комунална супраструктура),

· Основна класа на намена Е3 (некомпатибилна инфраструктура).
Со цел предвидените активности во планскиот опфат да се одвиваат непречено, а од друга страна да се даде посебен осврт на заштита на животната средина се донесува Одлука за спроведување на стратегиска оцена на животната средина.  

	Предмет на планскиот документ (пр. транспорт, планирање на просторот и сл.)

	Просторно и урбанистичко планирање на просторот

	Период за донесување на планскиот документ.

	Во Законот за просторно и урбанистичко планирање за ДУПД нема одреден период за донесување на планскиот документ.

	Предвидено ревидирање на планскиот документ. Доколку е предвидено ревидирање, на колку години?

	Во Законот за просторно и урбанистичко планирање за ДУПД нема предвидено ревидирање на планскиот документ.

	Простор или област опфатени со планскиот документ (пр. географска област, добро е да се прикачи мапа).

	Планскиот опфат се предвидува на дел од КП 583/1, како и делови од околните пристапни патишта и тоа: дел од КП 2698/1, дел од КП 2698/3, дел од КП 2696/1, дел од КП 2696/2, дел од КП 584 и дел од КП 2697. Површината на планскиот опфат изнесува околу 22 ha и зафаќа земјоделско земјиште: лозја. Подрачјето на планскиот опфат на север и североисток се движи по постојниот локален пат дел од КП 584, на запад се движи до постојниот локален пат Никуштак – Ропаљце на дел од КП 2696/1 и дел од КП 2696/2, на југ се движи по регионалниот пат Никуштак – Ропаљце на дел од КП 2698/1 и дел од КП 2698/3 и на исток источна граница на КП 583/1 и преминува да се движи по локалниот пат дел од КП 2697. Поконкретно, на запад предметната локација е во непосредна близина на периферните делови од с. Никуштак, на север  с. Виштица, на исток с. Умин Дол и на југ с. Грушино.
Низ планскиот опфат поминува траса на оптички кабел за којшто се издадени Услови за планирање на просторот со технички број Y07705. Предметната локација припаѓа на Скопско - Кумановскиот земјоделско стопански реон со 14 микрореони. Просторот на кој се предвидува изградба на ТИРЗ “Липково“ во КО Никуштак, Општина Липково припаѓа на водостопанското подрачје “Пчиња”. Локацијата за која се наменети условите за планирање на просторот се наоѓа во зона со IX степени по Меркалиевата скала на очекувани земјотреси. Предметната локација се наоѓа во границите на заштитна зона на аеродромот “Меѓународен Аеродром Скопје”.
Согласно Студијата за заштита на природното наследство, изработена за потребите на Просторниот план на Република Македонија на просторот кој е предмет на разработка на Државна урбанистичко - планска документација за Технолошко индустриска развојна зона – Липково, КО Никуштак, Општина Липково, нема регистрирано ниту евидентирано природно наследство. На подрачјето кое е предмет на анализа има евидентирани недвижни споменици на културата.                                                                

(Сателитка снимка на локацијата и други мапи се приложени во Додаток 1). 

	Целите и/или предлог целите што треба да се постигнат со реализирањето на планскиот документ и дали истите се содржани во акт или документ.

	Да( 

Не(

	Дали е приложена копија од целите?

	Да (
Не (

	Резиме на влијанијата врз животната средина
(Да се определи дали имплементацијата на планскиот документ ќе предизвика значително влијание врз животната средина, потребно е да ги пополните прашањата кои следат подолу како водич за определување на значителното влијание на ефектите врз животната средина, а кои се во согласност со Уредбата за критериумите врз основа на кои се донесуваат одлуките дали определени плански документи  би можеле да имаат значително влијание врз животната средина и здравјето на луѓето).

	Потенцијалните влијанија врз животната средина од планскиот документ.

Влијанијата, кои се претпоставува дека може да произлезат со имплементација на оваа ДУПД, може да се разгледуваат од аспект на негативни влијанија и од аспект на идни бенефиции, односно позитивни влијанија. 
Очекувани позитивни влијанија:

Изградбата на ТИРЗ „Липково“ ќе допринесе за рационално користење на земјиштето, максимално вклопување на инфраструктурата и градбите со теренот, нови работни места за населението, подобра бизнис клима, подобрување на квалитетот на живеење и зголемување на животниот стандард. 
Очекувани негативни влијанија:

Новоизградените објекти во планскиот опфат може да бидат потенцијални извори на емисии кои негативно би влијаеле врз медиумите од животната средина и здравјето на населението, затоа во стратегиската оцена на животната средина треба да се даде посебен осврт на можните влијанија врз медиумите од животната средина и здравјето на населението и да се предложат мерки за намалување или избегнување на истите.

Можните влијанија се разгледуваат низ прашањата и одговорите, кои следуваат.

	Веројатноста, времетраењето, фреквентноста и повратноста на влијанијата
	Изградбата на предвидените објекти во планскиот опфат се очекува да предизвикаат долгорочни позитивни влијанија од социоекономски аспект, односно ќе се отворат можности за нови вработувања на  локалното население и пошироко, кои ќе дадат допринос за развој на локалната  и регионалната економија.

Меѓутоа, разгледувано од аспект на животна средина имплементацијата на ДУПД може да предизвика негативни влијанија врз животната средина.

Најблиски рецептори на можните влијанија од имплементацијата на планските содржини се населението од с. Никуштак и с. Умин Дол и  земјоделското земјиште околу планскиот опфат.
Во градежна фаза ќе се генерираат емисии од градежните активности и механизацијата и тоа во воздухот, почвата и водите. Исто така во градежната фаза ќе се генерира зголемено количество отпад (главно градежен шут, земја, отпад од пакувања и вишок на употребени материјали), бучава, вибрации, несакани истекувања и сл. кои доколку не се соодветно управувани, може да предизвикаат негативни влијанија врз медиумите на животната средина, биолошката разновидност, пределот и здравјето на луѓето. 
Овие можни влијанија се оценуваат како локални, краткорочни, повратни/неповратни и со мал до среден интензитет. 

Во оперативната фаза може да се очекуваат емисии во воздух, вода, генерирање на отпад, емисии на бучава, вибрации, како и можни емисии од евентуални несакани истекувања и сл. Овие емисии доколку не се соодветно управувани може да предизвикаат негативни влијанија врз квалитетот на медиумите и областите на животната средина. 
Исто така се очекува зголемена фреквенција на возила по сообраќајниците која може да предизвика негативни влијанија врз корисниците на патот и локалното население.

Овие влијанија се оценуваат како можни, локални, повратни и долгорочни влијанија.

	Кумулативната природа на влијанијата врз животната средина и животот и здравјето на луѓето
	Треба да се земе во предвид дека во близина на планскиот опфат  постојат обработливи земјоделски површини, кои имаат одредени влијанија на квалитетот на медиумите од животната средина, како и сообраќајните активности по пристапните патишта Со имплементација на планските содржини предвидени во планскиот опфат, може да се очекуваат кумулативни влијанија врз животната средина и здравјето на населението од аспект на зголемено ниво на бучава, емисии во вода, воздух, генериран отпад и сл.  


	Прекугранична природа на влијанијата
	Од овој проект не се очекуваат прекугранични влијанија.

	Ризиците по животот и здравјето на луѓето и животната средина (пр. како резултат на несреќи)
	Во услови на нормални оперативни процеси, кои ќе се одвиваат во идниот плански опфат не се очекуваат ризици по животот и здравјето на луѓето или животната средина. 
Идните објекти во планскиот опфат ќе оперираат во согласност со највисоки технолошки и технички стандарди кои ќе гарантираат избегнување на сите можни ризици. 

	Опсег и просторниот обем на влијанијата (географска област и големината на популацијата
која ќе биде засегната)
	Вкупниот број на жители во Општина Липково на чиј простор се наоѓа предметната локација, изнесува 27.058 жители, од кои 19,4% претставува расположива работна сила која што е значаен потенцијал за идниот развој на овој крај.

	Потенцијалните економски и социјални влијанија кои би ги предизвикал планскиот документ како што се:

	Изградбата на ТИРЗ „Липково“ ќе резултира со подобрување на социо-економскиот развој на општина Липково преку зголемени приходи во Општината, подобрување на регионалната економија, подобрување на бизнис климата, директни странски инвестиции во РМ, зголемување на можностите за вработување на невработеното население, намалување на миграцијата, сиромаштијата и др. 

	Вредноста и ранливоста на областа која ќе биде засегната со донесување на планскиот документ:

Планскиот опфат на запад граничи со периферните делови од с. Никуштак. Најзасегнати рецептори ќе бидат жителите на с. Никуштак кои се во непосредна близина на идната ТИРЗ. Помалку засегнати ќе бидат жителите на с. Умин Дол, кој се наоѓа источно од предметната локација на растојание од 900 метри. 

Новопредвидените активности  во планскиот опфат ќе бидат извори на емисии во воздух, вода, бучава, отпад, но се очекува истите да бидат контролирани и сведени во границите на максимално дозволени концентрации дефинирани во согласнот со националното законодавство.

	Посебни природни карактеристики или културно наследство
	На подрачјето кое е предмет на анализа има евидентирани недвижни

споменици на културата дадени во изработениот Експертен елаборат за заштита на културното наследство:

1. Археолошки локалитет “Баре”, Никуштак, среден век;

2. Археолошки локалитет “Гувишта”, Никуштак, доцноримски период;

3. Археолошки локалитет “Кодра Зулфи”, (Брдо Зулфи), Никуштак,

неолит;

4.Археолошки локалитет “Путарница”, (Кула), Никуштак, доцноримски период;

5. Археолошки локалитет “Црква”, Никуштак, среден век;

6. Археолошки локалитет “Чибук Чешма”, (Аништа), Никуштак, неолит.
Во Археолошката карта на Република Македонија, која ги проучува

предисториските и историските слоеви на човековата егзистенција, од најстарите времиња до доцниот среден век, на анализираното подрачје, евидентирани се следните археолошките локалитети:
КО Никуштак: Баре, средновековна населба, на околу 1 km северозападно од селото, преку ридот Липец на неговите северозападни падини се гледаат остатоци од населба; Гувишта, населба од доцноантичко време, на 500 m северозападно од селото во нивите се среќаваат фрагменти од градежен материјал и фрагменти од керамички садови; Кодра Зулфи, населба од неолитско време, на 1 km источно од селото, на левиот брег на долот се среќаваат фрагменти од керамички садови, камени и кремени орудија; Путарница, населба од римско време, во непосредна близина на селото, помеѓу реките Путарница и Воденичарска, на една стрмна височинка констатирани се фрагменти од керамички садови и градежен материјал; Црква, средновековна некропола, на 1,5 km северозападно од селото откриени се гробови градени од камени плочи; Чибук Чешма - Аништа, населба од неолитско време, на 1 km југозападно од селото, по површината на нивите се среќаваат фрагменти од керамички садови и камени и кремени орудија. 

Согласно Студијата за заштита на природното наследство, изработена за потребите на Просторниот план на Република Македонија на просторот кој е предмет на разработка на Државна урбанистичко - планска документација за Технолошко индустриска развојна зона – Липково, КО Никуштак, Општина Липково, нема регистрирано ниту евидентирано природно наследство.

	Надминувања на стандардите за квалитет на животната средина или граничните вредности
	Планските содржини во иднина ќе бидат извор на емисии во медиумите и областите на животната средина. Доколку не се превземат мерки за нивно намалување или елиминирање истите може да ги надминат стандардите за квалитет на животната средина или граничните вредности.

	Интензивна употреба на земјиштето
	Земјиштето на кое ќе се градат објектите претставува земјоделско земјиште (нива) на кое се одгледува лозја и кое треба да се пренамени во градежно за да може да се отпочне со градба на предвидените содржини.

	Влијанијата врз областите или пејзажите кои имаат признати статус на национални или меѓународни заштитени подрачја.
	Нема 

	Објаснете го степенот до кој планскиот документ поставува рамка за спроведување на проекти и други активности, во однос на локацијата, природата, големината и условите за работа или според одредувањето на ресурсите:


	Планскиот документ претставува појдовна точка во процесот на урбанизирање на земјиштето со соодветната класа на намена, во согласност со потребите за идната употреба на локацијата, односно пренамена на земјоделското земјиште во градежно. За содржините предвидени во планскиот опфат на ниво на проект ќе се дефинира потребата од спроведување на постапка за оцена на влијанијата врз животната средина или влијанијата врз животната средина подетално ќе се разгледуваат на ниво на елаборати за заштита на животната средина, како и ИСКЗ Дозволи.



	Објаснете ја околината во близина на проектот односно активноста која се планира да се спроведе со планскиот документ од аспект на можни влијанија врз животната средина. (пр. планот предвидува изградба на резиденцијални објекти во близина на индустриска зона, објаснете дали индустриската зона ќе има влијание врз животната средина на планираните резиденцијални проекти):

ТИРЗ „Липково“ се предвидува да се изгради на територија на општина Липково поточно, на периферните делови од с. Никуштак. Планскиот опфат се предвидува на дел од КП 583/1, како и делови од околните пристапни патишта и тоа: дел од КП 2698/1, дел од КП 2698/3, дел од КП 2696/1, дел од КП 2696/2, дел од КП 584 и дел од КП 2697. Површината на планскиот опфат изнесува околу 22 ha и зафаќа земјоделско земјиште: лозја. Најблиски населени места се с. Никуштак, кое се наоѓа во непосредна близина на планскиот опфат (од западната страна) и с. Умин Дол, на оддалеченост од 900 метри. 

 Низ планскиот опфат поминува траса на оптички кабел за којшто се издадени Услови за планирање на просторот со технички број Y07705. Предметната локација припаѓа на Скопско - Кумановскиот земјоделско стопански реон со 14 микрореони. Просторот на кој се предвидува изградба на ТИРЗ “Липково“ во КО Никуштак, Општина Липково припаѓа на водостопанското подрачје “Пчиња”. Локацијата за која се наменети условите за планирање на просторот се наоѓа во зона со IX степени по Меркалиевата скала на очекувани земјотреси. Предметната локација се наоѓа во границите на заштитна зона на аеродромот “Меѓународен Аеродром Скопје”. Не се очекува предвидените плански содржини да имаат значително негативно влијание на непосредната околина. Идните објекти во планскиот опфат ќе оперираат во согласност со највисоки технолошки и технички стандарди кои ќе гарантираат избегнување на сите можни ризици како и емисии на негативни влијанија врз животната средина и човековото здравје.

	Објаснете ја важноста на планскиот документ за вклучување на аспектот на заштита на животната средина особено во поглед на промовирањето на одржливиот развој (да се наведе дали обемот на планскиот документ придонесува кон одржливоста и намалување на еколошките проблеми. Пр. еден инфраструктурен план може да има поголеми влијанија врз животната средина отколку некој образовен план на наставните планови).

	Имплементацијата на планските содржини предвидени со ДУПД со контролирани емисии во медиумите од животната средина ќе допринесе за стопански развој  во општина Липково, од аспект на приходи од комунални такси и даноци, зголемено вработување и намалување на невработеноста и сл.  

Но, од аспект на животната средина во оперативната фаза на објектите може да се генерираат емисии кои може да предизвикаат влијанија врз медиумите од животната средина, односно:

Воздух: емисии од производните процеси и транспортните средства со кои ќе се врши дотур на стока и испорака на готов производ може да го нарушат квалитетот на воздухот. 

Бучава: Производните процеси и зголемената фрекфенција на возила и луѓе ќе генерира и зголемено ниво на бучава. 

Вода: На предметната локација ќе се генерираат технолошки, санитарни и атмосферски отпадни води. Несоодветното третирање на отпадните води може да го наруши квалитетот на површинските и подземните води, како и квалитетот на почвата. Предвидените активности во опфатот ќе бидат корисници на вода, што значи имплементацијата на Планот ќе допринесе за зголемена потрошувачка на водните ресурси. 
Почва: Несоодветно управување со емисиите во воздух, отпад и отпадни води генерирани во рамките на планскиот опфат може да го нарушат квалитетот на почвата.

Природно и Културно наследство: На предметната локација не е евидентирано природно наследство.   Согласно податоците од Експертниот елаборат за заштита на културното наследство и Археолошката карта на Р Македонија на подрачјето на катастарската општина Никуштак, има евидентирани недвижни споменици на културата. При изработка на планска документација од пониско ниво да се утврди точната локација на евидентираното културно наследство и во таа смисла да се применат соодветните плански мерки за заштита на истото. Доколку при изведување на земјаните работи се наиде на археолошки артефакти, односно дојде до откривање на материјални остатоци со културно-историска вредност, потребно е да се постапи во согласност со постоечката законска регулатива (Закон за заштита културното наследство - „Службен весник на Република Македонија" број 20/04, 115/07, 18/11, 148/11, 23/13, 137/13, 164/13, 38/14, 44/14, 199/14, 104/15, 154/15, 192/15, 39/16 и 11/18), односно веднаш да се запре со отпочнатите градежни активности и да се извести надлежната институција за заштита на културното наследство.
Пејзаж: Планскиот опфат не располага со карактеристичен природен пејзаж. 

Транспорт: Зголемена фрекфенција на возила по релевантниот регионален патен правец кој влегува во групата на регионални патишта "Р1" и е со ознака: Р1104 - (Скопје-врска со А2-обиколница Скопје-Арачиново-Куманово - врска со А1-граница со Р Србија-ГП Сопот). 
Енергија: Зголемена потрошувачка на енергетските ресурси.

Отпад: Генерирање на отпад. 

Во стратегиското планирање акцентот на индустрискиот развој на локацијата треба да се стави на контролирани емиисии во медиумите, одржливо искористување на ресурсите и отпадот, и примена на мерки за енергетска ефикасност. Од аспект на оддржливост, донесувањето на ДУПД позитивно ќе влијае врз:

· привлекување на нова работна сила и вработување, намалување на сиромаштијата;

· подобрување на бизнис климата;
· стимулирање на директни инвестиции од странство;
· зголемување на конкурентноста на малите и средните претпријатија;
· допринос во локалната и националната економија.

	Кои еколошки проблеми се релевантни за планскиот документ. Опишете зошто истите се релевантни и опишете ја нивната природа и сериозност (објаснете ги проблемите кои спроведувањето на планскиот документ може да ги предизвика или да доведе до нивно зголемување, проблемите кои може да го забават неговото спроведување, како и проблеми кои спроведувањето на планскиот документ може да ги реши или намали).
Со новоизградените објекти ќе се зголеми потрошувачката на вода, струја, а исто така ќе се зголеми и фрекфенцијата на сообраќајот. Но, исто така истите ќе бидат извори на емисии во воздухот од производните процеси и сообраќај, ќе се генерираат отпадни води, ќе се генерира отпад и бучава. Но, ќе бидат превземени мерки за контрола на емисиите, со цел да се намалат или избегнат негативните влијанија врз медиумите од животната средина и здравјето на населението.

	Објаснете како планскиот документ кој е предмет на разгледување е поврзан со друг/и плански документ/и во хиерархијата на планирање. Наведете го називот на тој/тие плански документ/и и наведете ги клучните влијанија на тие плански документи врз животната средина. Определете ги разликите во клучните одлуки што се носат со предметниот плански документ и другите плански документи кои биле или ќе бидат предмет на оцена.
· Планскиот опфат кој е предмет на изготвување на Државна урбанистичка планска документација за Технолошка индустиска развојна зона „Липково“, КО Никуштак, општина Липково е во рамките на Просторниот план на Република Македонија,  усвоен во (2004-2020 год.), врз основа на кој се изработени Услови на планирање на просторот тех. бр. Y14518, од страна на Агенцијата за Просторно Планирање. 

Државната урбанистичка планска документација е во корелација со:
· Просторен план на Република Македонија (2004 – 2020),

· Законот за просторно и урбанистичко планирање (Службен Весник на РМ 199/14, 44/15, 193/15, 31/16, 163/16, 64/18 и 168/18),

· Правилникот за стандарди и нормативи за урбанистичко планирање (Службен Весник на РМ бр. 142/15, 217/15, 222/15, 228/15, 35/16, 99/16, 134/16, 33/17 и 86/18),

· Правилник за поблиската содржина, форма и начин на обработка на генерален урбанистички план, детален урбанистички план, урбанистички план за село, урбанистички план вон населено место и регулациски план на генерален урбанистички план, формата, содржината и начинот на обработка на урбанистичко-плански документации и архитектонско-урбанистичкиот проект и содржината, формата и начинот на обработка на проектот за инфраструктура (Службен Весник на РМ бр. 142/15),

· Закон за технолошки индустриски развојни зони (Службен Весник на РМ бр.14/07, 103/08, 130/08, 139/09, 156/10 и 127/12 и 41/14 и 160/14 и 72/15 и 129/15, 173/15, 192/15, 217/15, 30/16 и 83/18),
· Правилникот за поблиските критериуми и начинот на уредување на Технолошко индустриските развојни зони (Службен Весник на РМ бр. 200/14 и 40/15),

· Закон за јавни патишта (Службен Весник на РМ, бр. број 84/08, 52/09, 114/09, 124/10, 23/11, 53/11, 44/12, 168/12, 163/13, 39/14, 42/14, 166/14, 44/15, 116/15, 150/15, 31/16, 71/16 и 163/16),

· Закон за безбедност во сообраќај (Службен Весник на РМ број 169/15, 226/15, 55/16, 11/18 и 83/18)

· Законот за животна средина (Службен Весник на РМ, бр. 53/05, 81/05, 24/07, 159/08, 83/09, 48/10, 124/10, 51/11, 123/12, 93/13, 187/13, 42/14,44/15, 129/15, 192/15, 39/16 и 99/18),

· Закон за заштита на природата (Службен Весник на РМ, бр. 67/04, 14/06, 84/07, 35/10, 47/11, 148/11, 59/12, 13/13, 163/13, 41/14, 146/15, 39/16, 63/16 и 113/18),

· Закон за заштита на културно наследство (Службен Весник на РМ, бр. 20/04, 115/07, 18/11, 148/11, 23/13, 137/13, 38/14, 44/14, 199/14, 104/15, 154/15, 192/15, 39/16 и 11/18),

· Законот за заштита и спасување (Службен Весник на РМ бр. број 93/12 - пречистен текст, 41/14, 129/15, 106/16 и 83/18) и други законски и подзаконски акти,

· Локален еколошки акционен план за Општина Липково (2011 – 2016),

· Стратешки план за рурален развој на Локална акциона група „Абер 2015“ (2015 - 2020).

	Доколку потенцијалните влијанија на клучните одлуки во планскиот документ веќе биле предмет на оцена или веќе биле разгледани во други плански документи во некоја поранешна фаза, резимирајте ги главните заклучоци на таа оцена и како тие заклучоци се користени во процесот на одлучување. Опишете дали претходно спроведената оценка е направена согласно најновите сознанија за влијанијата врз животната средина со цел да може истата да се користи во процесот на усвојување на постоечкиот плански документ.
Предметниот плански опфат не бил предмет на стратегиска оцена на влијанијата. 

	Доколку потенцијалните влијанија од клучната одлука во овој плански документ ќе биде оценета во некоја подоцнежна фаза на планирање на пониско ниво, наведете како ќе обезбедите влијанијата што се утврдени во оваа фаза на донесување на планскиот документ да се земат во предвид при носењето на одлуката во подоцнежната фаза (пр. се спроведува стратегиска оцена на урбанистички план во кој се предвидува изградба на објект кој подлежи на постапка на оцена на влијанието врз животната средина).
Согласно Законот за животна средина и Уредбата за определување на критериумите врз основа на кои се утврдува потребата за спроведување на постапката за оценка на влијанијата врз животната средина потребно е да се утврди потреба за спроведување на постапка за оценка на влијанието на проектот врз животната средина. Потребата од оцена на влијанијата врз животната средина ја донесува Органот на државната управа надлежен за работите од областа на животната средина. Согласно Законот за животна средина, како и Законот за заштита на природата, правните или физичките лица кој вршат дејности или активности кои не спаѓаат во проектите за кои се спроведува постапка за оцена на влијанието врз животната средина се должни да изготват Елаборат за заштита на животната средина, со цел да се оцени влијанието на дејностите или активностите врз животната средина, пред да започнат со спроведување на проектот и истиот да го достават до органот надлежен за одобрување на спроведувањето на проектот.

Да се посвети особено внимание на управување со отпадните води, отпадот, емисии во воздух, бучавата и сл. 


	ИЗЈАВА

Изјавуваме дека податоците дадени во овој формулар се точни,
вистинити и комплетни.
Функција, име и презиме и потпис на лицето кој го носи планскиот документ во име на органот
Министер
Горан Сугарески
Датум:  ?????
Место:  Скопје
М.П.

